ՏԵՂԵԿԱՆՔ – ՀԻՄՆԱՎՈՐՈՒՄ

«Հայաuտանի Հանրապետության կառավարության 2010 թվականի մայիսի 27-ի N 657-Ն որոշման մեջ փոփոխութուններ և լրացումներ կատարելու մասին» ՀՀ կառավարության որոշման ընդունման վերաբերյալ
«Հայաuտանի Հանրապետության կառավարության 2010 թվականի մայիսի 27-ի            N 657-Ն որոշման մեջ փոփոխություններ լրացումներ կատարելու մասին» ՀՀ կառավարության որոշման նախագծի (այսուհետ` որոշում) ընդունումը պայմանավորված է ՀՀ Նախագահի 2012 թվականի նոյեմբերի 24-ի N ՀՆԱ-12 հանձնարարականի կատարման անհրաժեշտությամբ և նպատակ ունի հստակեցնել համապատասխան պետական կառավարման մարմինների գործողությունները` ապահովելու հանրապետական և տարածքային զինվորական կոմիսարիատների կողմից ՀՀ զինապարտ քաղաքացիների զինվորական հաշվառման գործընթացի որակյալ և ամբողջական իրականացումը: Որոշման նախագծով սահմանվում են զինապարտ քաղաքացու վերաբերյալ այն տեղեկությունները, որոնք համապատասխան պետական մարմինները պետք է բազային ձևով ունենան և տրամադրեն հանրապետական զինվորական կոմիսարիատ, հստակեցվում են օտարերկրյա պետություններում հյուպատոսական հաշվառման կանգնած ՀՀ քաղաքացիների վերաբերյալ տեղեկատվության փոխանցման ընթացակարգերը, ինչպես նաև հանձնարարվում է իրավասու պետական մարմիններին` համատեղ հրամանով սահմանել տեղեկությունների տրամադրման ձևաչափը:
Որոշման ընդունման անհրաժեշտությունը պայմանավորված է նաև «Զինապարտության մասին» ՀՀ օրենքի 4-րդ հոդվածի 2-րդ մասի «ա» կետի պահանջով, համաձայն որի Հայաստանի Հանրապետության ոստիկանության մարմինները պարտավոր են զինապարտներին ըստ բնակության վայրի հաշվառելու կամ հաշվառումից հանելու գործողությունները կատարել նրանց զինվորական փաստաթղթերում համապատասխան զինվորական կոմիսարիատի կողմից զինվորական հաշվառման վերաբերյալ նշումների առկայության դեպքում:

«Բնակչության պետական ռեգիստրի մասին» ՀՀ օրենքի 7-րդ հոդվածի 2-րդ մասով սահմանված զինապարտ քաղաքացիներին (Հայաստանի Հանրապետության տարածքից դուրս վեց ամսից ավելի ժամկետով բնակության մեկնող կամ վեց ամսից ավելի ժամկետով բնակվող քաղաքացիներ) բնակչության պետական ռեգիստրում օտարերկրյա պետությունում մշտական բնակության վայրի հասցեով հաշվառելուց առաջ անհրաժեշտ է անհատական հաշվառման քարտի վրա տարածքային զինկոմիսարիատների կողմից կատարել համապատասխան նշում: Այնուհետև Հայաuտանի Հանրապետության կառավարության 2010 թվականի մայիսի 27-ի  N 657-Ն որոշման պահանջների պահպանման նպատակով անհրաժեշտ է նշված անձանց հաշվառել հանրապետական զինկոմիսարիատում և տվյալներն ուղարկել Հայաստանի Հանրապետության համապատասխան դիվանագիտական ներկայացուցչություն կամ հյուպատոսական հիմնարկ (որոշման նախագծի 1-ին կետի 1-ին և 2-րդ ենթակետերով կատարվող փոփոխություն): 
Որոշման նախագծի 1-ին կետի 1-ին  ենթակետով կատարվող փոփոխությամբ նախատեսվում է Հայաuտանի Հանրապետության կառավարության 2010 թվականի մայիսի 27-ի N 657-Ն որոշմամբ հաստատված` Հայաստանի Հանրապետության քաղաքացիների զինվորական հաշվառման կարգի 21-րդ կետը շարադրել նոր խմբագրությամբ: Փոփոխության անհրաժեշտությունը կայանում է նրանում, որ 21-րդ կետը հակասում է «Բնակչության պետական ռեգիստրի մասին» ՀՀ օրենքի 7-րդ հոդվածի 2-րդ մասին, համաձայն որի Հայաստանի Հանրապետության տարածքից դուրս վեց ամսից ավելի ժամկետով բնակության մեկնող կամ վեց ամսից ավելի ժամկետով բնակվող Հայաստանի Հանրապետության քաղաքացին տեղեկացնում է ոչ թե բնակչության պետական ռեգիստրը վարող լիաոր մարմնին, այլ Հայաստանի Հանրապետության համապատասխան հյուպատոսական ծառայությանը կամ դիվանագիտական ներկայացուցչությանը, որը յոթնօրյա ժամկետում այդ մասին պաշտոնապես տեղեկացնում է կենտրոնական ռեգիստր վարող մարմնին:

Այսինքն, «Բնակչության պետական ռեգիստրի մասին» ՀՀ օրենքով սահմանված չէ ընթացակարգ` օտարերկրյա պետություն մշտական բնակության մեկնող անձանց կողմից մինչ բնակության մեկնելը դիմելու և դուրս գրվելու հաշվառումից: 
ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաuտանի Հանրապետության կառավարության 2010 թվականի մայիսի 27-ի N 657-Ն որոշման մեջ փոփոխութուն և լրացում կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին
«Հայաuտանի Հանրապետության կառավարության 2010 թվականի մայիսի 27-ի N 657-Ն որոշման մեջ փոփոխություն և լրացում կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
«Հայաuտանի Հանրապետության կառավարության 2010 թվականի մայիսի 27-ի N 657-Ն որոշման մեջ փոփոխութուն և լրացում կատարելու մասին» ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
«Հայաuտանի Հանրապետության կառավարության 2010 թվականի մայիսի 27-ի N 657-Ն որոշման մեջ փոփոխություն և լրացում կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
